
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Ветрына, гарадскі пасёлак 

 

Тып населенага пункта  гарадскі пасёлак 

Раён вобласці   Полацкі раён 

Год вызвалення   1944 

Месяц вызвалення   чэрвень 

Чысло месяца   29 

Вайсковая аперацыя   Полацкая наступальная аперацыя 

 

Гарадскі пасёлак Ветрына акупіраваны нямецка-фашысцкімі захопнікамі 11 ліпеня 1941 г. 

Гітлераўцы знішчылі ў Ветрына і раёне больш за 1300 чалавек.  

Вызвалены 29 чэрвеня 1944 г. воінамі 159-й танкавай брыгады, 89-й танкавай брыгады і                

44-ай мотастралковай брыгады 1-га танкавага корпуса 1-га Прыбалтыйскага фронту ў ходзе 

Полацкай аперацыі 1944 г. 

Згодна баявога распараджэння камандзіра 1-га танкавага корпуса ад 27 чэрвеня 1944 г., 89-

я танкавая брыгада атрымала задачу фарсіраваць р. Ула і наступаць у накірунку мястэчак Варонічы, 

Пашуціна, перарэзаўшы чыгунку і не дапусціць выхаду праціўніка з Полацка. 

Да 15.00 28 чэрвеня, закончыўшы пераправу танкаў праз р. Ула, брыгада здзейсніла начны 

70 км марш па маршруту Варонічы – Сарочына – Арэхаўна і выйшла ў раён калгаса «Труд», дзе 

завізала бой з ар’ергардам праціўніка і, пацясніўшы яго, выйшла ў раён в. Наўліцы. Тут брыгада 

была абстраляна з высаты 139,3. Бой працягваўся 3 гадзіны. Фашысты былі выбіты з занятага імі 

рубяжа. Брыгада авалодала вёскамі Наўліца, Балотніца, Шылава, Навікі, Каханы, Рыбакі, Пажагі і 

Пашуты. Атакаваць адразу станцыю і вёску Ветрына не маглі, бо сюды з Полацка быў тэрмінова 

перакінуты батальён пяхоты гітлераўцаў, ўмацаваны артылерыяй і танкамі. У гэты дзень авіяцыя 

праціўніка моцна бамбіла нашы баявыя парадкі. 

29 чэрвеня танкі 89-й танкавай брыгады пры падтрымцы 44-й мотастралковай брыгады 

пайшлі ў атаку і ў выніку імклівага наступлення, праводзячы ўмела манеўранасць і прыцэльны агонь, 

у 17.00 уварваліся на станцыю Ветрына. У 17.50 брыгада канчаткова авалодала вёскай і чыгуначнай 

станцыяй Ветрына. У час бою быў паранены камандзір брыгады падпалкоўнік  А. М. Ермакоў... 

